Նախագիծ

Արձանագրային

,,ՊԵՏԱԿԱՆ ՏՈՒՐՔԻ ՄԱՍԻ,, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ,, 

ՀՀ ՕՐԵՆՔԻ ՆԱԽԱԳԾԻ ՄԱՍԻՆ

------------------------------------------------------------------------------
Հավանություն տալ ,,Պետական տուրքի մասին,, ՀՀ օրենքում փոփոխություն կա​տա​րելու մասին,, ՀՀ օրենքի նախագծին և այն սահմանված կարգով ներկայացնել ՀՀ ազգա​յին  ժողով:
Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
“ՊԵՏԱԿԱՆ ՏՈՒՐՔԻ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. “Պետական տուրքի մասին” Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի 32-րդ հոդվածի 5-րդ մասում “3 բանկային օրվա ընթաց​քում” բառերը փոխարինել “10” բանկային օրվա ընթացքում” բառերով: 

Հոդված 2. Սույն օրենքն ուժի մեջ է մտնում պաշտոնական հրապարակմանը հա​ջոր​դող օրվանից:
ՀԻՄՆԱՎՈՐՈՒՄ
“Պետական տուրքի մասին” Հայաստանի Հանրապետության օրենքում փոփոխություններ կատարելու մասին” Հայաստանի Հանրապետության օրենքի նախագծի վերաբերյալ
“Պետական տուրքի մասին” Հայաստանի Հանրապետության օրենքում փոփո​խութ​յուն եւ լրացումներ կատարելու մասին” Հայաստանի Հանրապետության օրենքով (2008 թ. դեկ​​տեմբերի 26-ի թիվ ՀՕ 241-Ն) սահմանվել է, որ Հայաստանի Հանրապետության ավիա​փոխադրողները եւ Հայաստանի Հանրապետությունում հաշվառված օտարերկրյա ավիա​փոխադրողների ներկայացուցչությունները ուղեւորների փոխադրման տոմսի մեջ նե​րառ​ված պետական տուրքի գումարները պետական բյուջե են փոխանցում ոչ ուշ, քան փաս​տացի թռիչքի օրվան հաջորդող 3 բանկային օրվա ընթացքում:
Հաշվի առնելով, որ ժամանակի սղության պատճառով (3 բանկային օր) նշված կազ​մա​​կերպությունների կողմից պետական տուրքի վճարումների ճիշտ եւ ժամանակին կա​տա​րումը կարող է դառնալ ռիսկային, նախագծով առաջարկվում է, որ Հա​յաստանի Հան​րա​պետության ավիափոխադրողները եւ Հայաստանի Հան​րա​պե​տութ​յու​նում հաշ​վառ​ված օտարերկրյա ավիափոխադրողների ներկայացուցչությունները ուղեւորների փոխա​դր​ման տոմսի մեջ ներառված պետական տուրքի գումարները պե​տա​կան բյուջե փո​խան​ցեն ոչ ուշ, քան փաստացի թռիչքի օրվան հաջորդող 10 բանկային օր​վա ընթացքում:

ԵԶՐԱԿԱՑՈՒԹՅՈՒՆ

‘’Պետական տուրքի մասին’’ Հայաստանի Հանրապետության օրենքում փոփոխություն կատարելու մասին” Հայաստանի Հանրապետության օրենքի ընդունման առնչությամբ պետական բյուջեի եկամուտների նվազեցման կամ ծախսերի ավելացման մասին
‘’Պետական տուրքի մասին’’ Հայաստանի Հանրապետության օրենքում փոփո​խութ-յուն կատարելու մասին” Հայաստանի Հանրապետության օրենքի ընդունմամբ պե​տա​կան բյուջեի եկամուտների էական նվազեցում կամ ծախսերի ավելացում տեղի չի ունենա:
ՏԵՂԵԿԱՆՔ

‘’Պետական տուրքի մասին’’ Հայաստանի Հանրապետության օրենքում փոփոխություն կատարելու մասին’’ Հայաստանի Հանրապետության օրենքի ընդունման առնչությամբ այլ օրենքների ընդունման անհրաժեշտության բացակայության վերաբերյալ

‘’Պետական տուրքի մասին’’ Հայաստանի Հանրապետության օրենքում փոփոխութ​յուն կատարելու մասին’’ Հայաստանի Հանրապետության օրենքի ընդունման առնչութ​յամբ այլ օրենքների ընդունման անհրաժեշտությունը բացակայում է:

